ԱՄՓՈՓԱԹԵՐԹ

«Հայաստանի Հանրապետության կառավարության 2002 թվականի դեկտեմբերի 5-ի N 2170-Ն որոշման մեջ լրացում կատարելու մասին» ՀՀ կառավարության որոշման նախագծի (այսուհետ` նախագիծ) վերաբերյալ ներկայացված կարծիքների 

	Առարկության, առաջարկության հեղինակը
	Առարկության, առաջարկության բովանդակությունը 


	Ընդունման նպատակահարմարությունը



	1
	2
	3

	ՀՀ էկոնոմիկայի նախարարություն
13.04.11թ.

N 05/15.12/2035-11

	1. Նախագծով առաջարկվող դրույթի լիարժեք իրականացման համար առաջարկվում է ՀՀ պետական եկամուտների նախարարության 26.02.2001թ. №02/207 հրամանով հաստատված կարգի 1.2.1 կետում ավելացնել նոր դրույթ` համաձայն որի, եթե մաքսային մարմինները` ըստ ՀՀ մաքսային օրեսգրքի 87 հոդվածի 3-րդ կետի, չեն կարող ընդունել գործարքի գնի մեթոդով հաշվարկված  մաքսային արժեքը, պարտավոր են, մինչև մանրամասությունների հայտարարագիր պահանջելը, ներկայացնել արժեքի չընդունման գրավոր հիմնավորում: 

	Առաջարկությունը չի ընդունվել, քանի որ ՀՀ մաքսային օրենսգրքի 96-րդ հոդվածի համաձայն` հայտարարատուի կողմից հայտարարագրված մաքսային արժեքի կամ դրա որոշման եղանակի հետ մաքսային մարմինների անհամաձայնության դեպքում վերջիններս, հայտարարագրի ներկայացման օրը կազմում և հայտարարատուին են տրամադրում վերադաս մաքսային մարմնի սահմանած ձևով մերժման եզրակացություն, որտեղ հիմնավորվում է հայտարարատուի կողմից հայտարարագրված մաքսային արժեքի չափը կամ որոշման եղանակը չընդունելու պատճառները, և նշվում է այն վերադաս մաքսային մարմնի կամ պաշտոնատար անձի հասցեն, ում կարող է բողոքարկման համար դիմել հայտարարատուն: 

	
	2. Առաջարկվում է սահմանել, որ մաքսային մարմինները պարտավոր են հայտարարատուին գրավոր ներկայացնել մաքսային սահմանով տեղափոխվող ապրանքների մաքսազերծումը գործարքի գնի մեթոդով չիրականացնելու մերժման հիմքերը: Կարծում են նաև, որ մինչև նշված իրավական ակտի ընդունումը անհրաժեշտ է  ապահովել  վերջինիս հանրային իրազեկումը:

	Առաջարկությունն ընդունվել է մասամբ: 

Գործարքի գնի մեթոդը մերժելու հիմքերն արդեն իսկ սահմանված են ՀՀ մաքսային օրենսգրքի 88-րդ հոդվածով և լրացուցիչ սահմանման անհրաժեշ​տու​թ​յուն չկա:

Միաժամանակ` նախագիծը տեղադրվել է ՀՀ ԿԱ ՊԵԿ պաշտոնական էլեկտրոնային կայքում (www.customs.am)` §Բարեփոխումներ, նախագծեր¦ բաժ​նում: 

	
	3. Միաժամանակ` առաջարկվում է համանման փոփոխություն (մաքսային արժեքը գործարքի գնի մեթո​դով հաշվարկելու թույլտվություն տալու համար  2-օրյա ժամկետի  սահմանում) կատարել նաև ՀՀ մաքսային օրենսգրքում: 
	Հաշվի է առնվել ՀՀ վարչապետի 22.03.2011թ. N 02/23.6/4179-11 հանձնարարականը, համաձայն որի պահանջվում է ՀՀ ԿԱ ՊԵԿ նախագահի 2011թ. N 75-Ն հրամանով նախատեսված ընթացակարգը սահմանել ՀՀ կառավարության որոշմամբ: 

	ՀՀ ֆինանսների նախարարություն

12.04.2011թ. 

N 1/6.2-2/77398-11


	Գրությանը կից ներկայացված հիմնավորման մեջ նշված է, որ առա​ջարկ​վող փո​փո​խու​թ​յունը կատարվում է` ելնելով Հայաստանի Հանրապետության կառավարության 2010 թվա​կա​նի դեկ​տեմ​​​բերի 9-ի «Հայաստանի գործարար միջավայրի բարելավման մի​ջո​ցա​ռումների ծրա​գ​​րին հա​​վանություն տալու և Հայաստանի Հանրապետության կառավարության 2010 թվա​​կա​նի հուն​վարի 21-ի թիվ 97-Ն որոշումն ուժը կորցրած ճանաչելու մասին» N 1768-Ն որոշ​​ման 2-րդ կե​տի 2.8-րդ ենթակետի պահանջից: Նշված կե​տով որպես միջոցառման մի մաս, նախատես​ված է նաև օրենքով մերժման հիմքերը ներ​կա​յացնելու պահանջ, որի վերաբերյալ սակայն որևէ նա​խագիծ ներկայացված չէ:

Ելնելով վերոշարադրյալից, առաջարկում ենք ներկայացնել համապատասխան օրենքի նախագիծ: 


	Գործարքի գնի մեթոդը մերժելու հիմքերն արդեն իսկ սահմանված են ՀՀ մաքսային օրենսգրքի 88-րդ հոդվածով և լրացուցիչ սահմանման անհրաժեշ​տու​թ​յուն չկա:



	ՀՀ արդարադատության նախարարություն

 15.04.2011թ.
N 01/2218-11

	Որոշման նախագծի 1-ին կետով լրացվող նոր պարբերության «Ընդ որում» բառերն անհրաժեշտ է հանել` նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի 5-րդ մասի պահանջները, որոնց համաձայն նորմատիվ իրավական ակտի ոճն իմպերատիվ-հրամայական ու պաշտոնական է։


	Առաջարկն ընդունվել է, կատարվել է համապաատասխան փոփոխություն:

